| RajaAmpat, kepulauan terkenal di
wilayah Papua Barat, Indonesia, baru-
baru ini diiktiraf sebagai Rizab Biosfera
oleh UNESCO.

Daripada 30 rizab biosfera baharu
yang diiktiraf oleh UNESCO, Raja Ampat
dianggap sebagai ekosistern marin pa-
ling kaya dengan biodiversiti di dunia.

Pengiktirafan itu menandakan
satu lagi pencapaian penting selepas
Raja Ampat menerima gelaran Global
Geopark UNESCQ pada tahun 2023,
menjadikannya antara beberapa tempat
di dunia yang memegang dua gelaran
antarabangsa daripada UNESCO secara
serentak.

Rizab ini meliputi kawasan seluas
kira-kira 135,000 kilometer persegi de-
ngan lebih daripada 610 pulau, namun
daripada jumlah itu hanya 34 pulau
yang didiami.

Terletak di tengah-tengah segi tiga
terumbu karang, kawasan ini memiliki
ekosistem terumbu karang terkaya
di dunia, dengan lebih 75 peratus
spesies karang dunia, lebih 1,320
spesies ikan terumbu karang, dan
lima spesies penyu laut yang jarang
dan terancam, termasuk penyu sisik
(Hawksbill turtle).

Kira-kira 60 peratus daripada te-
‘rumbu karang berada dalam keadaan
baik hingga sangat baik.

Secara geografinya, Kepulauan
RajaAmpat yang terletak di barat
Semenanjung Kepala Burung, Papua
Barat Daya, merangkumi empat pulau
utama; Waigeo, Misool, Salawati dan
Batanta.

Di bawah pentadbiran Kabupaten
Raja Ampat dan Bandar Sorong, kawasan
ini terkenal dengan keindahan dasar
Jautnya, menjadikannya destinasi utama
penyelam dari seluruh dunia. Penduduk
tempatan, majoritinya nelayan tradi-
sional, mendiami kampung—kampllng
kecil yang berselerak di pulau-pulau

pulau itu.

J

rabangsa ini, Raja Ampat diiktiraf bukan
sahaja kerana warisan geologi yang
unik, tetapi juga kerana biodiversiti luar
biasanya, menurut laporan Vietnam
News Agency (VNA).

Pulau sekitar
Raja Ampat
diwilayah
Papua Barat,
Indonesia
Timur.

(Foto AFP)
-

Selain mempesonakan sebagai

| lokasi pelancongan, Raja Ampat adalah
medan pemuliharaan, sains, pengeta-

| huan orang asli, dan pembangunan

| lestari bertemu, memberi manfaat

kepada komuniti setempat serta planet

o 1111 :

Menurut UNESCO, rizab biosfera
berfungsi sebagai ‘makmal hidup’ yang
menyaksikan komuniti, saintis, dan
kerajaan bekerjasama berdasarkan tiga
tonggak utama: memelihara biodiversiti
dan landskap, menggalakkan pemba-
ngunan sosioekonomi yang mampan,
serta meningkatkan kefahaman melalui
.| penyelidikan, pendidikan, latihan dan
perkongsian ilmu. :

Kini, terdapat lebih daripada 700
Rizab Biosfera di lebih 130 negara di
seluruh dunia, meliputi lebih daripada
lima peratus kawasan daratan, dan
berfungsi sebagai model keseimbangan
antara pemuliharaan dan penggunaan
lestari untuk kira-kira 275 juta orang
yang tinggal di dalamnya. -

| ke Papuajuga lebih murah dalam tem-

Dari segi sosiobudaya
masyarakatnya, Raja Ampat didiami
penganut agama Islam dan Kristian
dengan secara etniknya membabitkan
beberapa suku utama seperti Ma'ya,
Amber, Moi, Efpan, dan Biak, dengan
kebanyakannya sudah menetap di situ
sejak sebelum abad ke-15.

Jika memilih untuk berkunjung ke
Raja Ampat, waktu paling sesuai untuk
aktiviti menyelam adalah pada bu-
lan November hingga April. Dari Jun
hingga September, hujan lebih kerap
berlaku dan laut yang biasanya tenang
boleh menjadi bergelora, khususnya +
pada bulan Julai dan Ogos
yang mungkin menyebabkan perjala-
nan bot tergendala.

melakukan aktiviti snorkeling atau me-
neroka pulau-pulau, bulan Oktober dan
Mac adalah masa yang sesuai, malah
tiket penerbangan dari Bali atau Jakarta

poh ini.

Tiada penerbangan terus dari
Kuala Lumpur ke Raja Ampat,
manakala jaraknya bergantung dari
mana anda bermula. Misalnya, jika
dari Kuala Lumpur ke Sorong,
jaraknya lebih jauh berbanding jika
anda memulakan perjalanan dari
Kuching. Umumnya anda boleh
memilih untuk mendarat di Jakarta,
Makassar atau Surabaya sebelum tiba
di Sorong.

Perjalanan ke Raja Ampat biasanya
dimulakan dari Sorang. Di situ pe-
ngunjung boleh mendapatkan pelbagai
keperluan yang sukar ditemui di pulau-
pulau. Kebanyakan pelawat datang mel-
alui penerbangan dari Jakarta atau Bali,
namun perkhidmatan feri turut tersedia
dari kepulauan berdekatan seperti
Maluku dan Sulawesi. BERNAMA-VNA




